Сусветная гісторыя, 8 клас
Тэма: Эпоха Пятра Вялікага 
Мэта: сфарміраваць уяўленне аб развіцці Расіі ў эпоху Пятра Вялікага.
Задачы: раскрыццё сутнасці і значэння рэформ Пятра І; характарыстыка асобы Пятра І як гістарычнага дзеяча; развіццё мыслення, навыкаў самастойнай работы  з дадатковай інфармацыяй, уменняў аналізаваць і рабіць вывады; выхаванне паважлівых адносін да гістарычнага мінулага.

Тып урока: камбінаваны

Абсталяванне: Сусветная гісторыя Новага часу, ХVІ – ХVІІІ стст.: вучэб. дапам. для 8 класа агульнаадукац. устаноў з беларускай мовай навучання / пад рэд. У.С. Кошалева. Мн., 2010;  карткі з выказваннямі гісторыкаў і пісьменнікаў пра Пятра І; тэксты з дадатковым матэрыялам; двухбаковы медаль.

Ход урока

І. Арганізацыйны этап
Сёння ў вас незвычайны ўрок. Да вас прыйшлі госці і ўрок будзе весці новы настаўнік, які будзе знаёміць вас з новай тэмай.  А ўсё новае выклікае інтарэс. Я прыйшла да вас з добрым настроем, чаго і вам жадаю на працягу ўсяго ўрока.
ІІ. Актуалізацыя раней вывучанага матэрыяла
Праверка д/з праводзіцца ў форме крыжаванкі:
1. Служылыя людзі на Русі? (дваране)

2. Цар, па мянушцы Цішайшы? (Аляксей)

3. Неабмежаваная ўлада аднаго чалавека? (абсалютызм)

4. Першы рускі цар? (Іван)

5. Цэнтральныя ўстановы (галоўнае звяно апарату кіравання)? (прыказы)

6. Першы цар з дынастыі Раманавых? (Міхаіл)

· Якое атрымалася ключавое слова? (Вялікі)

На мінулым уроку мы пачалі вывучэнне кіравання дынастыі Раманавых, дзякуючы якім пачалася эпоха росквіту Расійскай дзяржавы. (Кароткае паведамленне аб царах – папярэдніках Пятра І)
У1613 годзе, пасля Смуты, у Рускай дзяржаве пачалі правіць цары з дынастыі Раманавых. Першым яе прадстаўніком быў Міхаіл Фёдаравіч, які правіў  ў у 1613—1645 гадах.
Пасля смерці Міхаіла Фёдаравіча на трон уступіў яго сын Аляксей Міхайлавіч (1645—1676 гг.). Пры ім у 1649 годзе было складзена Саборнае ўлажэннене — звод законаў. Ён правёў пасадскую, царкоўную, мытную і грашовую рэформы.
Пасля смерці Аляксея Міхайлавіча трон заняў яго старэйшьі сын Фёдар. 
У1682 годзе Фёдар Аляксеевіч памёр. Востра паўстала пытанне аб яго пераемніку. Неабходна было вырашыць, хто з яго братоў стане царом: Іван (сын першай жонкі Аляксея Міхайлавіча Марыі  Міласлаўскай) ці Пётр (сын другой жонкі Аляксея Міхайлавіча Наталлі Нарышкінай )? Фармальна ім павінен быў стаць старэйшы шаснаццацігадоеы Іван, але баяры выбралі Пятра. Чаму?
У выніку Баярская дума абвясціла царом дзесяцігадовага. Але сваякі Марыі Міласлаўскай паднялі паўстанне стральцоў, разам з Пятром абвясцілі царом Івана і зрабілі рэгенткай пры братах старэйшую сястру Соф’ю Аляксееўну (дачку Марыі Міласлаўскай). Пасля няўдалай спробы Соф’і ўчыніць пераварот у 1689 годзе і смерці Івана ў 1696 годзе Пётр стаў правіць аднаасобна.

· Хто апынуўся на расійским троне пасля Аляксея Міхайлавіча?
ІІІ. Арыенціровачна-матывацыйны этап

Зачытваю ўрывак з  паэмы А. С. Пушкіна “Медный всадник”.
-Знайдзіце ў буклетах вобраз, які адпавядае гэтым радкам. 

О, мощный властелин судьбы!

Не так ли ты над самой бездной,

На высоте, уздой железной

Россию поднял на дыбы. 
- Каго можна падняць на “дыбы”?

- Якім чынам Пётр падняў Расію на “дыбы”? (шляхам рэформ)
Сёння на ўрок я прынесла двухбаковы медаль (чорна-белы). Гэта  сімвал нашага ўрока.  А чаму - паспрабуем адказаць у канцы, калі папрацуем па тэме.

ІV. Пастаноўка задач  вучэбнай дзейнасці   
Наш урок мы прысвяцім эпосе Пятра І (слайд 1). (Запіс тэмы і даты ў сшыткі). Але яго дзейнасць вельмі маштабная, таму і паспрабуем раскрыць прычыны і сутнасць рэформ Пятра І, даць ім ацэнку, ахарактарызаваць асобу Пятра І як гістарычнага дзеяча.

V. Вывучэнне новага матэрыялу
   -  Якія праблемы засталіся нявырашанымі і стаялі перад пачаткам кіравання Пятра І? 

 Праца з матэрыялам падручніка §24, п.1
(Расія была адрэзана ад Еўропы і таму ўсё больш адставала ад эканамічна развітых краін. Адсутнасць выхаду да мораў, дрэнна ўзброеная і абучаная армія рабіла Расію бездапаможнай перад знешнім ворагам. Рускае баярства не было зацікаўлена ў зменах, у Расіі не было сваіх інжынераў, флатаводцаў, ваенаначальнікаў, вучоных. Расіі патрэбны былі рэформы. Патрэбен быў чалавек, які б узяўся за гэту справу. І такі чалавек з’явіўся на расійскім троне. )

- Хто такі Пётр І? (Выступленне вучня з апераджальным заданнем) (слайд 2) 
(Пётр І (1672 – 1725) меў вялікія выразныя вочы, кучаравыя выласы, двухметровы рост. Быў каранаваны на царства ў дзесяцігадовым узросце, але аднаасобна кіраваў Расіяй з 1689 па 1725 год (36 гадоў). Не атрымаў сістэматычнай адукацыі (бо ні універсітэтаў, ні сярэдніх школ у часы дзяцінства Пятра не было), але меў дапытлівы розум і праяўляў інтарэс да многіх навук, пастаянна цікавіўся замежным вопытам ваенных спецыялістаў, інжынераў. У 1697 годзе Пётр адпраўляецца ў падарожжа па Еўропе. Там ён пазнаёміўся з еўрапейскімі дасягненнямі ў суднабудаўніцтве і ваеннай справе,  побытам еўрапейскіх жыхароў. Пасля вяртання з еўропы ў 1898 г. Пётр І паставіў мэту: зрабіць Расію перадавой дзяржавай Еўропы).
      Гэта яму ўдалося дзякуючы пераўтварэнням (рэформам). Зараз вы пазнаёміцеся са зместам пятроўскіх рэформ. А вынікі прадставіце ў выглядзе кластэра на дошцы.

(Далей клас дзеліцца на  групы для запаўнення кластэра  “Пятроўскія рэформы” (Кожная група працуе з падручнікам (п.3, стар. 143-144)  і дадатковым матэрыялам) Дадатакі  1,2
1-я група – ваенная рэформа і тэрытарыяльны падзел  (слайды 3-4)
2-я група – дзяржаўнае кіраванне і эканоміка  (слайды 5-6)
3-я група – адукацыя, культура і побыт  (слайды 7-8)
Фізкультхвілінка
1. А зараз – гульня ”Ці верыце вы?”  Калі верыце – паднімайце рукі ўверх, калі не верыце – то прысядайце.

2. Пётр І у 16 гадоў быў бязграматны? (+)

3. Пётр І быў малога росту? (_)
4. Невыхаванасць была рысай характару Пятра І? (+)

5. Ён вянчаўся на царства ў 10  гадоў? (+)

6. У кіраванні краінай яму дапамагала Баярская дума? (-)
7. Пётр І загадаў святкаваць Новы год 1 Студзеня? (+)

8. Ён падарожнічаў па гарадах Заходняй Еўропы? (+)

9. Не ліквідаваў розніцу паміж баярствам і дваранствам? (_)
Праверка выкананых заданняў.

· Ці можна сказаць, што рэформы ахапілі ўсе сферы жыцця?

· Якія на ваш погляд самыя важныя і чаму?

· Як вы думаеце, чаму садзейнічалі праведзеныя рэформы? (“Прарубіў акно ў Еўропу”)
Яшчэ Пётр І вырашыў пабудаваць новую сталіцу ля вусця ракі Нява на беразе Балтыйскага мора. І ў 1703 г. быў пабудаваны Санкт – Пецярбург.(слайд 9)
На будаўніцтва  новай сталіцы цар збіраў дзясяткі тысяч працоўных з усёй Расіі. Шмат народу палягло ад хвароб, беднай ежы і дрэнных умоў жыцця. Народ наракаў, але горад рос у балотах не па днях, а па гадзінах.

Пецярбург быў чужы Расіі таго часу. Прамыя шырокія перасякальныя вуліцы, выразная еўрапейская планіроўка, вялікія плошчы, сады і паркі, каменныя дамы  адрознівалі Пецярбург ад іншых гарадоў Расійскай дзяржавы. Усе элементы горадабудаўніцтва насілі па тых часах наватарскі характар. Цэнтрам горада стаў не ўзгорак з Крамлём, як прынята было на Русі, а востраў з непрыступнай цытадэллю новага тыпу.

Размешчаны ля мора, Санкт-Пецярбург у літаральным сэнсе стаў «акном у Еўропу». А у 1712 годзе Пецярбург стаў расійскай сталіцай.

· А так выглядае сучасны Санкт – Пецярбург, заснаваны Пятром І.  (Разгляд буклетаў)

· Якое ўражанне ў вас ад гэтага горада?
VІ. Замацаванне вывучанага

Прайшло многа стагоддзяў, а цікавасць да асобы Пятра I не змяншаецца. Пра яго ролю ў гісторыі Расіі спрачаліся і працягваюць спрачацца знакамітыя гісторыкі і пісьменнікі. Вось некаторыя іх меркаванні. (слайд 10)
"Расія створана Пятром, які бок жыцця ні вазьмі..." (М.П.Пагодзін)
А.С.Пушкін з захапленнем пісаў пра Пятра: "И полководец, и герой, и мореплаватель, и плотник, он всеобъемлющий душой на троне вечный был работник".
Я.В. Анісімаў: "Уладу ўмацаваў, апошнія рэшткі дэмакратыі забіў, народу загубіў мноства, катаваў, караў смерцю".
Давайце і мы, выкарыстоўваючы веды, атрыманыя на ўроку, паспрабуем адказаць на пытанне: Якім правіцелем для Расіі быў Пётр I? Што вас прыцягвае ў ім, а за што вы асуджаеце? Чаму?
(Вучні выказваюць свой пункт гледжання на асобу і ролю Пятра I  у гісторыі Расіі.)
· Чаму яго называюць Вялікім? (слайд 11)
· Чаму сімвал нашага ўрока чорна-белы медаль?
VІІ. Дамашняе заданне

§ 24, выканаць вусна заданні; знайсці цікавыя звесткі аб Паўночнай вайне.
VІІІ. Рэфлексія
Так як сімвалам нашага ўрока быў чорна-белы медаль, то я прапаную ацаніце ўрок і сваю дзейнасць на ўроку вучням знакі гэтага колеру:
белы – станоўчая ацэнка, чорны – адмоўная. 


  
Дадатковы матэрыял

Рэформы Пятра I
· Важныя змены былі зроблены ў дзяржаўным кіраванні. Замест Баярскай думы быў заснаваны Сенат з дзевяці чалавек, цалкам падпарадкаваны волі цара. Шматлікія прыказы былі заменены дванаццаццю калегіямі, якія кіравалі пэўнымі галінамі вытворчасці на ўсёй тэрыторыі краіны. Дзяржава была падзелена на губерні, губерні - на правінцыі, правінцыі - на паветы. 
· Вышэйшая кіраванне Царквой перайшло ад патрыярха да Сіноду. Сан патрыярха быў цалкам знішчаны. Царква стала кантралявацца дзяржавай.

·  Быў пакладзены пачатак стварэнню прамысловых прадпрыемстваў, якія вызваляліся ад падаткаў. З'явіліся «прыпісныя» сяляне, якія прыпісваліся да заводаў. Усё гэта дало штуршок прамысловай вытворчасці. 
· Пётр I ліквідаваў розніцу паміж баярствам і дваранствам. Маёнткі дваран ён ураўнаваў з вотчынамі. Уводзіўся «Табель аб рангах», дзе прапісваліся правілы  "движения” па службе. Цяпер дваранства маглі атрымаць таленавітыя людзі.
· Быў выдадзены ўказ аб будаўніцтве флоту. Была створана рэгулярная армія на аснове «рэкруцкіх набораў» - прадастаўленне ад кожных 20 сялянскіх сем'яў аднаго салдата для пажыццёвай службы.
· Вялізны прагрэс быў дасягнуты ў галіне навукі і культуры. Былі створаны школы, з'явіліся прафесійныя навучальныя ўстановы - грамадзянскія і ваенныя; закладзены асновы медыцынскай адукацыі. Ўвядзенне новай азбукі палегчыла навучанне грамаце і спрыяла шырокаму развіццю кнігадрукавання. Было распачата выданне першай рускай газеты «Ведамасці», створана Акадэмія навук, адкрытая ўжо пасля смерці Пятра I ў 1725 г.
· Пётр I вырашыў, што рускія людзі павінны быць падобным на еўрапейцаў. Было загадана астрыгчы бароды і пераапрануцца ў еўрапейскае адзенне. Дазвалялася курыць тытунь. Тых, хто не хацеў адмаўляцца ад старых звычаяў, цар строга караў. Увёў летазлічэнне ад Нараджэння Хрыстова і святкаванне Новага года. 
· Пётр з любоўю збіраў статуі і карціны, паклаўшы пачатак Эрмітажа. Любіў гісторыю. Меў велізарную асабістую бібліятэку - адно з найбуйнейшых «собраний» кніг таго часу.
Група 1: Цар Дзелавы, апантаны, Ствараў, вяршыў, казніў. Ўбачыў свет, што такое Расія, Рэфарматар
Група 2: Пётр I нявытрыманых, запальчывы, Ствараў, рэфармаваў, правіў. Без працы не выцягнеш і рыбку з сажалкі Імператар
Група 3: Цар Горды, мэтанакіраваны, Рэфармаваў, абнавіў, пабудаваў, У Еўропу акно прарубіў  Імператар
СИНКВЕЙН

Пётр Першы

Незвычайны, разумны

Рэфармаваў, пашыраў, умацоўваў

Першы расійскі імператар (прарубіў акно ў Еўропу)

Рэфарматар

